
Моп-т. 



Утӑ ҫулни 

Ҫӑв* кунӗнче хирте ҫеҫке ӳсет, 
Ҫын ҫавапа сулӑнса ҫулать, 
Ҫеҫкесен хушшинчс ҫырла пнҫет, 
Ҫава айне кӗрейсе ҫухалать. 

Утӑ ҫулакан ҫулса карта тӑвать, 
Миҫе карта тунине хӑй сӑвать. 

Ун умӗнчен ш ӑ р ч ӑ к вӗлтӗр тӑвать , 
Утӑ айне кӗрет те ҫухалать . 

Ҫутӑ -ҫутӑ ҫава яр ҫаврӑнса 
Пӗтӗм хире ҫуталса курӑнать . 
Ҫутӑ - ҫутӑ ҫ авана ҫын хӑйраса , 
Ҫ а в а сассн хир т ӑ р ӑ х янӑрать ; 

Ҫ а в а сасси хир т ӑ р ӑ х я н ӑ р а н ӑ чух 
Вӗҫен к а й ӑ к йӑвинчен парт! вӗҫет. 
Вёҫен к а й ӑ к йӑвинчен парт! вӗҫнӗ чух 
Утӑ ҫ у л а к а н хӑй пуҫне ялт! ҫӗклет . 

Вӗҫен к а й ӑ к йӑви п ӑ с ӑ л н ӑ ш ӑ н 
Мӗскӗн-мӗскӗн сасснпе к ӑ ш к ӑ р а т ь , 
Утӑ ҫ у л а к а н ӑ н хытӑ к ӑ м ӑ л ӗ ш ӗ н 
К а й ӑ к сасси нимсӗрех ҫухалать . 

Ҫамрӑк сӑнӗпелен ҫамрӑк ӳсет.. 

Ҫ а м р ӑ к сӑнӗпелен ҫамрӑк ӳсет, 
Ҫ а м р ӑ к ӗмӗрӗ иртет те—сӑнӗ ӳкет; 
Ҫ а м р ӑ к ӗмӗрӗ пур чух вӑл савӑнать, 
Ҫынтан сӑмах илтет те — хурланать. 

Куранман ҫын ҫисе сӑмах тӑвать, 
Ҫ а м р ӑ к чӗре ырӑран кӗвӗҫет; 
Ҫ а м р ӑ к чӗре сӑмахпа пит хурланать, 
Икӗ куҫне хурланса вӑл пӑсать. 

Ҫутӑ сӑнлӑ ҫамрӑк чӗрӗ йывӑҫ пек, 
Йывӑр-нывӑр ӗҫпе те ывӑнмасть; 
Чӗрӗ йывӑҫ пӑхма ҫинҫе те пек, 
Вӑйлӑ -вӑйлӑ ҫнлпе те хуҫӑлмасть. 

Ҫ а м р ӑ к ҫыннӑн куҫӗ чӑр пӑхсассӑн, 
Савнӑ ҫынни пулсассӑн, йӑл кулать; 
Савнӑ ҫыннипеле калаҫсассӑн, 
Ҫ а м р ӑ к чӗри хуйхӑрса уйрӑлать; 

Ҫ а м р ӑ к чӗрп хуйхӑрса уйрӑлнӑ чух 
Унӑн сӑнӗ салху ҫеҫ курӑнать. 
Ҫ а м р ӑ к савӑнайса пурӑннӑ чух 
Ҫ а м р ӑ к ӗмӗрӗ иртейсе ватӑлать . 

Ҫ а м р ӑ к ӗмӗрӗ иртсе, вӑл ватӑлсан, 
Вилӗмӗ ҫывӑх иккенне вӑл сисет; 

Хӑйӗн ватӑ шухӑшпе шухӑшласан, 
Суя чаппа мухтавран вӑл писет. 

Ҫамрӑк сӑнӗпеле ҫамрӑк ӳсет, 
Ҫ а м р ӑ к ӗмӗр иртет те — сӑнӗ ӳкет. 
[1898] 

